
 «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության արդարադատության նախարարության առարկությունների և առաջարկությունների վերաբերյալ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	Հայաստանի Հանրապետության արդարադատության նախարարություն 01.04.2011թ.

թիվ 01/1959-11
	Որոշման նախագծի 1-ին կետի 1-ին ենթակետով նախատեսվող խմբագրության  «հսկվող ապրանքների արտահանման և տարանցիկ փոխադրման, հսկվող ոչ նյութական արժեքների փոխանցման նկատմամբ հսկողության բնագավառներում» դրույթներն անհրաժեշտ է հանել` նկատի ունենալով Հայաստանի Հանրապետության կառավարության 2002 թվականի ապրիլի 18-ի թիվ 16 արձանագրային որոշմամբ հաստատված օրինակելի կանոնադրության պահանջները, որոնց համաձայն գործակալությունները, որպես ծառայություններ մատուցող, չեն կարող միաժամանակ հանդիսանալ համապատասխան ոլորտում վերահսկողական և հսկողական գործառույթներ իրականացնողներ:
Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ` նկատի ունենալով «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների պահանջները:
	Չի ընդունվել.

Որոշման նախագծի 1-ին կետի 1-ին ենթակետում «հսկողություն» բառի կիրառումը պայմանավորված է ոլորտը կարգավորող «Երկակի նշանակության 

ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» ՀՀ օրենքի 1-ին և 4-րդ հոդվածներում  տրված բնագավառի անվանման սահմանմամբ:  Միաժամանակ  համաձայն ՀՀ կառավարության 2010թ. հոկտեմբերի 28-ի N 1461-Ն որոշման` լիցենզավորման և թույլտվությունների գործակալությունը չի իրականացնելու հսկողական գործառույթներ, այլ միայն տրամադրելու է այդ բնագավառում թույլտվություններ:

Չի ընդունվել.

«Իրավական ակտերի մասին» ՀՀ օրենքի 28-րդ և 31-րդ հոդվածները պարտադիր պայման չեն նախատեսում նախագիծը ՀՀ ֆինանսների նախարարության հետ համաձայնեցնելու համար:

	

	2.
	Հայաստանի Հանրապետության արդարադատության նախարարություն
08.04.2011թ.
թիվ 01/2068-11
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք: 


	Ընդունվել է ի գիտություն

